
Një hartë treguese e Rrjetin Ekologjik Mbarë-Evropian në Evropën Juglindore 
Projekti PEEN – SEE  

Në vitet e fundit interesi për koceptin e rrjeteve ekologjike është rritur në mënyrë të konsiderueshme, pjesërisht për shkak të shqetësimit në rritje për ndikimet e ndryshimit klimatik në biodiversitetin e Evropës. Rrjeti Mbarë-Evropian synon të lidhë zonat e ndryshme natyrore me rëndësi evropiane dhe rrjetet ekologjike (kombëtare) me synimin për te siguruar statusin e favorshëm të ruajtjes të ekosistemeve, habitateve, llojeve dhe peizazheve. 

Nga 2003 deri në 2006, ECNC – Qendra Evropiane për Ruajtjen e Natyrës drejtoi një projekt që synonte të skiconte konturet e Rrjetit Ekologjik Mbarë-Evropian në Evropen Juglindore. Në këtë projekt ECNC bashkepunoi ngushte me institucionet kërkimore, OJF dhe agjencitë qeveritare të Shqiperisë, Bosnje-Hercegovinës, Bullgarisë, Kroacisë, Qipros, Greqisë, Republikës ish-Jugosllave te Maqedonisë, Serbi-Malit të Zi, Sllovenisë dhe Turqisë.  Partneri i projektit nga  Shqiperia ishte Ministria e Mjedisit, Pyjeve dhe Administrimit te Ujerave. Projekti u financua nga fondi PIN-MATRA i qeverisë së Hollandes.
Projekti rezultoi në një hartë treguese të PEEN e cila identifikon zonat qendrore natyrore me rëndësi evropiane, korridoret ekzistuese midis këtyre zonave dhe ku koridorret e reja mund dhe duhen krijuar.
Harta treguese e PEEN në Evropën Juglindore 
Versioni përfundimtar i hartës treguese është i shkallës 1:3,000,000 (ku 1 cm në hartë përfaqëson afërsisht 30 km në realitet). Harta mbulon rajonin e Evropës Juglindore me theks të veçantë për Slloveninë, Kroacinë, Bosnje-Hercegovinën, Serbinë dhe Malin e Zi, Shqipërinë, Maqedoninë, Bullgarinë, Greqinë, Qipron dhe Turqinë.
Përgatitja e hartës: metodologjia dhe të dhënat
Harta treguese e Rrjetit Ekologjik Mbarë-Evropian për Evropën Juglindore përbëhet nga dy elementë: zonat qendore dhe zonat të kërkimit për korridore. Zonat buferike nuk janë identifikuar, sepse ato shpesh janë specifike për zonën dhe varen nga rrethanat lokale socio-ekonomike. Për më tepër, për shkak të shkallës së marrë (1:3,000,000), identifikimi i zonave buferike ishte i vështirë. Zonat e restaurimit ose të zhvillimit natyror nuk janë futur në plan, për shkak të mungesës së informacionit për këto zona.
Identifikimi i zonave qendrore
Identifikimi I zonave qendore për Rrjetin Ekologjik Mbarë- Evropian në Evropën Juglindore bazohet në informacionin dhe tërësinë e të dhënave të mëposhtme: 

· Harta e shpërndarjes së zonave të mbrojtura ndërkombëtare dhe kombëtare (zonat e Konventës Ramsar, të Rezervateve të Njerëzve dhe Biosferës -Man and Biosphere Reserves, Natura 2000, te konventes së Trashëgimisë Botërore, Konventës së Bernës, zona të mbrojtura sipas legjislacionit kombëtar); 

· Harta e shpërndarjes së zonave të njohura ndërkombëtare (Zona me Rëndësi për Shpendët- Important Bird Areas, Zona me Rëndësi për Bimët- Important Plant Areas, Zona Kyç për Biodiversitetin- Key Biodiversity Areas, Zona Kryesore për Fluturat-  Prime Butterfly Areas); 

· Harta e habitateve që tregon zonat ekzistuese te pafragmentuara natyrore dhe gjysëm-natyrore të konsideruara aq të mëdha sa të mbështesin popullata te mbijetueshme të llojeve me rëndësi për Evropën;

· Të dhëna të shpërndarjes aktuale të llojeve të zgjedhura.  Të dhënat e shpërndarjes së llojeve u përdorën qe të mbulojnë mjaftueshem llojet e gjitarëve, përderisa ato nuk ishin hartëzuar në menyre specifike në Zonat me Rëndësi per Shpendët, Zonat me Rëndësi për Bimët, dhe Zonat Kryesore për Fluturat. Hartat e shpërndarjes u përdorën vetëm për të kontrolluar në se zonat qendrore mbulonin mjaftueshëm zonën e shpërndarjes seë llojeve te zgjedhura. 

Identifikimi i zonave të kërkimit për korridore
Identifikimi i koridoreve për Rrjetin Ekologjik Mbarë-Evropian në Evropën Juglindore u bazua në informacionet e mëposhtme: 

· Vendodhja e lumenjve natyrorë, gjysmë-natyrorë dhe artificialë;

· Vendndodhja e korridorëve detarë (ngushticave, kanioneve nënujorë);

· Rrugët e shtegtimit të shpendëve (shih Figuren 2); 

· Gjykimi i ekspertëve për nevojën për lidhje midis zonave qendrore bazuar në madhësinë e tyre:  në se zonat qendrore nuk jane mfjaft të mëdha sa të mbështesin nevojat për lidhje të llojeve të lëvizshme ato lidhen me shigjeta;

Ekipi i projektit pa me kujdes se ku korridoret potenciale mund të ekzistojnë ose mund të humultohen për t’u krijuar. Vetëm habitatet pyjore u morën në konsideratë. Rezultatet tregohen në hartë me shigjeta të përmasave të mëdha duke treguar  ‘ zonat e kërkimit për korridore’.
Si përdoret harta
është e rëndësishme të mbahet mend që harta vetëm nxjerr në pah ku gjenden,  zonat me rëndësi ndërkombëtare, veçanërisht duke marrë në konsideratë koherencën ekologjike në shkallë evropiane. Harta është rreptësisht treguese d.m.th. ajo jep vetëm tregimin paraprak të vendndodhjeve të mundshme të zonave qendrore dhe korridoreve me rëndësi Mbarë-Evropiane në shkallën 1:3,000,000. 

Harta nuk mund të përdoret për të nxjerrë përfundime lidhur me vendndodhjen dhe kufijtë aktualë të zonave qendrore dhe korridoreve të Rrjetit Ekologjik Mbarë-Evropian ose vendndodhjen e zonave te mbrojtura ose njohura (ndër)kombëtarisht. Harta nuk sugjeron as që zonat e identifikuara duhet të shpallen nën instrumentet e mbrojtjes ndërkombëtare ose kombëtare  , dhe as që dëshiron të komentojë ose influencojë mënyrën në të cilën qeveritë kombëtare zbatojnë të drejtat sovrane për të shpallur zona për qëllime të ruajtjes së natyrës.

Përfundimet
Një nga përfundimet kryesore të projektit është që në sajë të vlerës së lartë për biodiversitetin dhe shkallës së ulët të fragmentimit një pjesë e madhe e Evropës Juglindore është nje zonë qendrore për Rrjetin Ekologjik Mbarë-Evropian.  Për këtë zonë sfida është te mbajë integrimin e sotëm të biodiversitetit në praktikat e përdorimit të tokës ne të ardhmen dhe të shmangë/ zbusë efektet negative të infrastruktures së rritur.  Shpresohet që kjo hartë do të ndihmojë në këtë proçes.
Me shume informacion 

Harta PEEN SEE shoqërohet me një raport që jep informacion të detajuar për proçesin e përgatitjes së hartës, të dhenat e përdorura dhe shpjegon se si harta duhet interpretuar në konceptin e duhur te saj. Raporti, dhe gjithë shtojcat dhe versioni elektronik i hartës janë të disponueshme si dokumente të shkarkueshme nga faqja në internet e ECNC në http://www.ecnc.org/PeenSee/Index_96.html. 
Një numër i kufizuar kopjesh të shtypura të hartës (100x80 cm) – dhe më shumë informacione për projektin – janë të disponueshme nga:

